
Sentyabrın 16-da Auditorlar Palatası-
nın 25 illik yubileyi münasibətilə “Şəf-
faflıq və audit: yeni dövrün çağırışları, 
problemlər, vəzifələr” mövzusunda bey-
nəlxalq elmi-praktik konfrans keçirilib.
Konfransda 12 ölkənin (Azərbaycan, 
Avstriya, Belçika, Türkiyə, Özbəkis-
tan, Rusiya Federasiyası, Latviya, Pol-
şa, Gürcüstan, Ukrayna, Makedoniya, 
Çernoqoriya) müvafiq audit və mühasi-
batlıq qurumlarını, beynəlxalq peşəkar 
təşkilatları, ölkəmizin dövlət və qey-
ri-hökumət təşkilatlarını, özəl sektoru, 
ali təhsil və elmi-tədqiqat institutlarını 
təmsil edən 30-dan çox qurumdan 60-a 
yaxın  nümayəndə iştirak edib.
Auditorlar Palatası və Azərbaycan İqti-
sadçılar İttifaqının birgə təşkilatçılığı ilə 
keçirilən tədbiri qurumun sədri, profes-
sor Vahid Novruzov açaraq, palatanın 
25 il ərzində gördüyü işlərdən, həyata 
keçirdiyi tədbirlərdən, ölkəmizdə audi-
tin inkişafından, perspektivlərindən və 
qarşıda duran vəzifələrdən danışıb.
Diqqətə çatdırılıb ki, kölgə iqtisadiyya-
tına və korrupsiya hallarına qarşı mü-
barizə tədbirlərinin genişləndirilməsi, 
şəffaflığın artırılması istiqamətində son 
illər həyata keçirilən tədbirlər də məhz 
bu məqsədə xidmət edir və konkret əmə-
li-praktiki addımlarla və nəzərə çarpacaq 
nəticələrlə müşayiət olunur. Cari ilin yan-
var-iyun aylarında Azərbaycanın döv-
lət büdcəsinə vergi daxilolmaları üzrə 
proqnozun 124,4 faiz yerinə yetirilməsi, 
o cümlədən qeyri-neft-qaz sektoru üzrə 
da proqnozdan əlavə büdcəyə 500 mil-
yon manatın ödənilməsi, gömrük rüsum-
larının həcminin artması iqtisadiyyatda 
əhəmiyyətli şəffaflaşma proseslərinin baş 
verdiyini, iqtisadiyyatın “kölgə”dən çıxa-
rılmasını təsdiq edir. Şəffaflıq sahəsində 
əldə edilmiş uğurlardan danışarkən Azər-
baycan Dövlət Neft Fondunun dünyanın 
64 ən şəffaf müstəqil fondları arasında 5-ci 
yeri tutması da xüsusi qeyd olunub.
“Ticarət obyektlərində yeni nəsil kas-
sa aparatlarının quraşdırılması ticarət-
də dövriyyələrin leqallaşdırılmasına 
müsbət təsir göstərib, 2020-ci ilin 6 ayı 
ilə müqayisədə bu ilin 6 ayında onlayn 
kassa üzrə dövriyyə 2,1 dəfə artıb. Ölkə-
mizdə təsərrüfat subyektlərinin məcburi 
auditdən keçmə səviyyəsi son 5 ildə 3,2 
faizdən 48,7 faizə kimi yüksəlib. Görün-
düyü kimi, kölgə iqtisadiyyatının miq-
yasının azaldılması, biznes fəaliyyətinin 
və gəlirlərin leqallaşdırılması sahəsində 
atılan addımlar öz müsbət nəticələrini 
verməkdədir. İndi mühüm olan bu yolu 
davam etdirmək və şəffaflığın daha da 
yüksəldilməsinə yönəlik təxirəsalın-
maz tədbirlər həyata keçirməkdir. Bu 
sahədə Azərbaycan Prezidentinin fikir-
ləri öz müdrikliyi ilə diqqəti cəlb edir. 
Konkret olaraq, Prezidentin 2021-ci il 2 
fevral tarixli Sərəncamı ilə təsdiq edil-
miş “Azərbaycan 2030: sosial-iqtisadi in-
kişafa dair Milli Prioritetlər”də nəzərdə 
tutulduğu kimi dövlət investisiyalarının 
və dövlət şirkətlərinin fəaliyyətinin iqti-

sadi səmərəsi yüksəldilməli, bu sahədə 
şəffaflıq səviyyəsi artırılmalıdır. Döv-
lət şirkətlərinin kommersiya prinsiplə-
ri əsasında fəaliyyət göstərmələri üçün 
zəmin yaradılmalı, qabaqcıl beynəlxalq 
təcrübə nəzərə alınmaqla korporativ 
idarəetmə standartları tətbiq edilməli və 
gəlirlilik səviyyələrinin artırılması təmin 
olunmalıdır. Bu məqsədlə daha konkret, 
sistemli təkliflərin işlənib hazırlanması 
“şəffaflıq” anlayışının strukturuna nəzər 
salmağı vacib edir”, - deyə V.Novruzov 
vurğulayıb.
Azərbaycan İqtisadçılar İttifaqının səd-
ri, Milli Məclisin deputatı, akademik 
Ziyad Səmədzadə bildirib ki, Prezident 
İlham Əliyevin rəhbərliyi ilə ölkəmizdə 
uğurla reallaşdırılan iqtisadi islahatlar, o 
cümlədən sahibkarlığın inkişafı ilə bağlı 
dövlət proqramlarının həyata keçirilmə-
si, əhalinin həyat səviyyəsinin yüksəl-
dilməsi, kölgə iqtisadiyyatının azaldıl-
ması və korrupsiyaya qarşı mübarizənin 
gücləndirilməsi, idarəetmə sistemində 
və bütövlükdə iqtisadi-sosial həyatda 
şəffaflıq amilinə xüsusi önəm verilməsi 
Azərbaycanda dayanıqlı və inklüziv iq-
tisadiyyatın inkişafı üçün zəmin yaradır. 
Belə şəraitdə sosial-iqtisadi islahatların 
mühüm amillərindən biri olan şəffaflığın 
artırılması istiqamətində müstəqil audit 
də özünəməxsus rol oynamaqdadır.
Kiçik və Orta Biznesin İnkişafı Agent-
liyinin (KOBİA) İdarə Heyətinin sədri 
Orxan Məmmədovun sözlərinə görə, he-
sabatlarında uyğunsuzluq aşkar edilən 
vergiödəyicilərinin mütləq əksəriyyəti 
mikro və kiçik sahibkarlardır. KOBİA 
və Dövlət Vergi Xidmətinin birgə əmək-
daşlığı çərçivəsində aparılan təhlillər 
göstərir ki, vergi ödəyiciləri, xüsusilə 
də xidmət və ticarət sahəsində fəaliyyət 
göstərən mikro və kiçik sahibkarların 
gəlir və xərclərin uçotunun qanunverici-
liyə uyğun aparılmaması, bəyannamələ-
rin düzgün tərtib edilməməsi və sair 
nəticəsində kameral qaydada vergilər 
hesablanır və bu vergi ödəyicilərinin 
narazılığına səbəb olur. Bu, həmin ka-
teqoriyadan olan sahibkarların müvafiq 
sahədə bilik və bacarıqlarının istənilən 
səviyyədə olmadığını göstərir. Bu hal 

KOB subyektlərinin hesabat prosesinə 
professional mühasiblərin və auditorla-
rın cəlb etmək imkanlarının olmaması 
və hesabatları özləri tərəfindən təqdim 
etmək istəyindən qaynaqlanır. Belə hal-
da sahibkarlara dəstək göstərilməli, eyni 
zamanda, uçot və hesabat formaları 
daha da sadələşdirilməlidir.
O.Məmmədov qeyd edib ki, ölkənin 
müxtəlif şəhər və rayonlarında fəaliy-
yət göstərən və KOBİA-nın strukturu-
na daxil olan KOB inkişaf mərkəzləri 
tərəfindən vergi inzibatçılığı, həmçinin 
maliyyə və qeyri-maliyyə, vergi hesa-
batlarının hazırlanması, uçot qaydaları 
istiqamətində mütəmadi olaraq təlim və 
məsləhət xidmətləri göstərilir. 2021-ci 
ilin ötən dövründə KOB inkişaf mərkəz-
ləri tərəfindən qeyd olunan mövzularda 
800-ə yaxın biznesə başlamaq istəyən 
şəxsin və sahibkarın faydalandığı 40-a 
yaxın təlim təşkil olunub. O da bildirilib 
ki, mikro və kiçik sahibkarlıq subyektləri 
tərəfindən vergi inzibatçılığı, vergi hesa-
batlarının hazırlanması və digər aidiyyə-
ti sahələrdə yol verilən nöqsanların ara-
dan qaldırılması üçün KOBİA və Dövlət 
Vergi Xidməti birgə layihəyə start verib. 
Layihə çərçivəsində nöqsanların mü-
şahidə olunduğu fəaliyyət istiqamətlə-
ri üzrə sahibkarlar təsnifatlaşdırılaraq, 
KOB inkişaf mərkəzlərinin təlimlərinə 
cəlb olunacaq. Həmçinin Agentlik KOB 
subyektləri üçün uçot və hesabatlığın 
daha da sadələşdirilməsinə dair təkliflə-
rin hazırlanması istiqamətində aidiyyəti 
qurumlarla birgə əməkdaşlığa və koor-
dinasiyalı işlərin həyata keçirilməsinə 
hazırdır.
Azərbaycan Respublikasının Baş pro-
kuroru yanında Korrupsiyaya qarşı Mü-
barizə Baş İdarəsinin rəisi Nazim Rə-
cəbov diqqətə çatdırıb ki, Azərbaycan 
öz müstəqilliyini bərpa etdikdən sonra 
müasir və günün tələblərinə cavab verən 
iqtisadi inkişaf modelinin formalaşdırıl-
ması və gücləndirilməsi istiqamətində 
davamlı işlər görülüb, müvafiq dövlət 
proqramları qəbul edilib, ölkəmizdə 
korrupsiyaya qarşı mübarizənin güc-
ləndirilməsi istiqamətində konseptual 
yanaşmalar formalaşdırılıb, həmçinin 

iqtisadiyyatın müxtəlif sahələrində şəf-
faflığın təmin olunması üçün audit ins-
titutunun inkişaf etdirilməsinə böyük 
önəm verilib, ölkədə auditor fəaliyyə-
tinin qanunvericilik bazası gücləndi-
rilərək, auditorların qərəzsiz və müstəqil 
fəaliyyəti üçün tələb olunan infrastruk-
tur və maddi texniki baza yaradılıb. Belə 
ki, korrupsiyaya qarşı mübarizə üzrə 
dövlət proqramının icra müddəti ərzin-
də ölkədə əhəmiyyətli qanunlar qəbul 
edilərək, Azərbaycan korrupsiyaya qarşı 
mübarizə ilə bağlı qəbul edilmiş bütün 
beynəlxalq sənədlərə qoşulub. Dövlət 
Proqramı üzrə antikorrupsiya tədbirlə-
rində Auditorlar Palatasının da fəal iş-
tirak etməsi, palata tərəfindən “Korrup-
siyaya qarşı mübarizə məqsədilə dövlət 
sektorunda və özəl sektorda daxili audit 
xidmətinin yaradılması üzrə proqram” 
işlənib hazırlanması təqdirəlayiq haldır.
Nazim Rəcəbov deyib: “Artıq yaradıl-
masının 25 ilini geridə qoyan Auditorlar 
Palatası bu illər ərzində Azərbaycanda 
auditin formalaşdırılması, tənzimlənmə-
si, inkişafı və təkmilləşdirilməsi, müəs-
sisələrin və auditorların maraqlarının 
qorunması istiqamətində çox faydalı 
işlər görüb. Lakin günün tələbləri baxı-
mından Azərbaycanın iqtisadiyyatı güc-
ləndikcə iqtisadi-maliyyə münasibət-
lərində şəffaflığın təmin olunmasında, 
iqtisadi cinayətkarlığa və korrupsiyaya 
qarşı mübarizədə auditin imkanların-
dan daha da geniş istifadə etmək zərurə-
ti yaranıb. Həmçinin korrupsiyaya qarşı 
mübarizə vasitəsi olan preventiv-profi-
laktik tədbirlərin həyata keçirilməsində, 
xüsusilə də korrupsiyaya şərait yaradan 
halların müəyyən edilməsində, aradan 
qaldırılmasında və qarşısının alınmasın-
da audit yoxlamasının nəticəsi müstəsna 
əhəmiyyətə malikdir. Belə ki, audit yox-
laması ilə hər hansı dövlət qurumunda 
pozuntu baş verdiyi aşkarlandıqdan 
sonra dərhal aidiyyəti qurumlara po-
zuntunun başvermə mexanizmi barədə 
məlumat verilməklə, gələcəkdə bu cür 
pozuntuların qarşısının alınması üçün 
tədbirlərin görülməsi bildirilir”.
Baş İdarənin rəisi bildirib ki, eyni za-
manda, istər korrupsiyaya, istərsə də 

cinayət yolu ilə əldə edilmiş pulların 
leqallaşdırılmasına qarşı mübarizədə 
maliyyə hesabatlarının doğru tərtib edil-
məsi və onun obyektiv qiymətləndiril-
məsi, qanunsuz və şübhəli əməliyyatla-
rın aşkarlanması üçün çevik nəzarətin 
təmin edilməsi, düzgün audit nəzarəti-
nin aparılması ilə şəffaflıq təmin edilir. 
Təsadüfi deyildir ki, ölkəmizdə son döv-
rlər korrupsiyaya qarşı mübarizəyə dair 
proqram xarakterli sənədlərdə audit ins-
titutuna geniş yer verilib və bu sahədə 
mövcud qanunvericilik bazası daha da 
təkmilləşdirilib. Sevindirici haldır ki, bu 
gün prokurorluq və digər hüquq-mü-
hafizə orqanları ilə yanaşı, Auditorlar 
Palatasının da dövlət siyasətinin başlıca 
strateji hədəflərindən olan korrupsiyaya 
qarşı mübarizə siyasətinin icrasında xü-
susi rolu var.
Onun sözlərinə görə, korrupsiya və iq-
tisadi fəaliyyət sahəsində baş verən ci-
nayətlərin qarşısının alınmasında qa-
baqlayıcı tədbirlərin görülməsi üçün 
risklərin müəyyənləşdirilməsi istiqamə-
tində Auditorlar Palatası ilə Baş İdarə 
arasında münasibətlər daha da inkişaf 
etdirilməlidir. Belə əməkdaşlıq cinayət-
lərin baş verməsinə şərait yaradan halla-
rın ortaya çıxarılaraq qarşısının alınma-
sında, konkret sahələr üzrə təhdidlər və 
zəifliklər müəyyən edilərək islahatların 
aparılmasında, qanunvericiliyin təkmil-
ləşdirilməsi üçün təkliflərin hazırlanma-
sında effektiv vasitə ola bilər. Auditorlar 
Palatası ilə qarşılıqlı ikitərəfli əlaqələr 
bundan sonra da davamlı şəkildə inkişaf 
edəcək və korrupsiyaya qarşı mübarizə 
işinə layiqli töhfə verəcək.
Sonra Auditorlar Palatasının yubileyi 
münasibətilə auditor fəaliyyətinin in-
kişafında xidmətlərinə görə Prezident 
İlham Əliyevin 2021-ci il 15 aprel tarixli 
“Azərbaycan Respublikası Auditorlar Pa-
latasının üzvlərinin “Tərəqqi” medalı ilə 
təltif edilməsi haqqında” Sərəncamı ilə 
təltif edilmiş Palatanın 11 nəfər əməkda-
şına və üzvünə medallar təqdim edilib.
Çıxış edən xarici qonaqlar son dövrlərdə 
ölkəmizdə həyata keçirilən iqtisadi isla-
hatlardan, yenidənqurma və quruculuq 
işlərindən, eyni zamanda, audit və şəf-
faflıq sahəsində aparılan işlərin əhəmiy-
yətindən danışıblar.
Konfransda “Şəffaflıq strategiyası və 
kölgə iqtisadiyyatı ilə mübarizə: Dövlət 
Vergi Xidmətinin əldə etdiyi nəticələr”, 
“Koronavirus pandemiyasının kölgə iq-
tisadiyyatının həcminə təsirlərinin təhli-
li barədə”, “Böyük qayıdış dönəmində 
şəffaflıq”, “EFFAA Böhran şəraitində ki-
çik və orta auditor təşkilatlarını dəstək-
ləyir və onları gələcəyə hazırlayır”, 
“Rusiyada auditin inkişafında peşəkar 
cəmiyyətin rolu barədə”, “Rəqəmsallaş-
maya sürətli keçid” və sair mövzularda 
məruzələr dinlənilib.
Sonda beynəlxalq konfrans iştirakçıları 
adından Azərbaycan Prezidenti İlham 
Əliyevə müraciət qəbul olunub.

Sərgidə Azərbaycanı meyvə şirələri, 
şərablar, təbii mineral sular, çay, süd 
məhsulları, fındıq, meyvə-tərəvəz, 
konservlər, qənnadı məmulatı və di-
gər məhsullar istehsal edən 20-dən 
çox şirkət təmsil edir. Respublikamız 
“WorldFood Moscow 2021” sərgisin-
də Azərbaycan İqtisadiyyat Nazirli-
yinin, habelə Azərbaycan İxracın və 
İnvestisiyaların Təşviqi Fondunun 
dəstəyi ilə beşinci dəfə vahid “Made 
in Azerbaijan” stendi ilə təmsil olu-
nur.
Azərbaycanın Rusiyadakı ticarət 
nümayəndəsi Ruslan Əliyev qeyd 
edib ki, keçənilki ilə müqayisədə 
bu il Azərbaycandan olan iştirak-
çıların sayı artıb. O deyib: “Bu gün 
Azərbaycanın 20-dən çox istehsalçısı 
burada müxtəlif məhsullar nümayiş 
etdirir. İnamla deyə bilərəm ki, ötən 
ilin göstəriciləri ilə müqayisədə bu 
dəfə Azərbaycandan Rusiyaya məh-

sul tədarükü 18 faiz artıb.”
Sərginin təşkilatçısı olan "Hyve” 
şirkətlər qrupunun baş direkto-
ru Dmitri Zavqorodni Azərbaycan 
kənd təsərrüfatı məhsullarının rusi-
yalı istehsalçılar üçün əhəmiyyətini 
vurğulayaraq deyib: “Bizim sərginin 
mövcud olduğu 30 il ərzində Azər-
baycan ilə çox sıx əməkdaşlıq edirik. 
Rusiyanın ərazisi böyük, iqlimi çox 

müxtəlif olmasına baxmayaraq, elə 
ərzaq məhsulları var ki, biz onları 
heç bir halda Rusiyada yetişdirə bil-
mirik. Bu məsələdə Azərbaycan bizə 
kömək edir”. 
RF paytaxtında “WorldFood Mos-
cow” sərgisi 30-cu dəfə keçirilir. Bu-
ilki sərgidə Rusiyanın 59 regionun-
dan və 30 xarici ölkədən 600-dən çox 
şirkət iştirak edir.

Sentyabrın 21-də İstanbulun Atatürk 
Beynəlxalq Hava Limanında “Tekno-
fest” – Aerokosmik və Texnologiya 
Festivalının açılışı olub.
Açılış mərasimində Azərbaycanın 
Nəqliyyat, Rabitə və Yüksək Texno-
logiyalar naziri Rəşad Nəbiyev, ölkə-
mizin müxtəlif dövlət qurumlarının 
rəhbər şəxsləri, nümayəndələri və ali 
təhsil müəssisələrinin tələbələri də iş-
tirak ediblər.
“Teknofest” Türkiyə Respublikası Sə-
naye və Texnologiya Nazirliyinin və 
“Baykar Makina” şirkətinin texniki 
direktoru Selçuk Bayraktarın rəhbər-
lik etdiyi Türkiyə Teknoloji Takımı 
Vakfının (T3 Vakfı) birgə təşkilatçılığı 
və qardaş ölkənin 60-dan çox dövlət 
qurumu, ali məktəbi və özəl şirkətinin 
tərəfdaşlığı ilə 2018-ci ildən etibarən 
hər il keçirilir.
Məqsəd Türkiyədə aviasiya, kosmik 
sənaye, rəqəmsal iqtisadiyyat kimi 
sahələrin gənclər arasında təbliği, bu 

sahələrdə sahibkarlığın təşviq edilmə-
si, festival çərçivəsində təşkil olunan 
yarışlar vasitəsilə gənc mühəndislərin 
bilik və bacarıqlarının üzə çıxarılması, 
eləcə də milli texnologiyaların geniş ic-
timaiyyətə təqdim olunmasıdır.
Nəqliyyat, Rabitə və Yüksək Texno-
logiyalar Nazirliyinin təşkilatçılığı ilə 
“Teknofest”dəki milli pavilyonumuz-
da 11 Azərbaycan startapı nümayiş et-
dirilir.
“Zəfər yolu” kosmik stansiya mo-
deli, “Idrak Technology Transfer”in 
layihələri, “Zərbə”, “İqlime”, “Sa-
fee Bike”, “Viastellar”, “HealWith”, 
“SmogFree”, “Battle of Bots”, “Smart 
Parking IoT” və “GSM Smart Electric 
– AMR ST 13” startap məhsulları bu sı-
rada yer alır.
Startaplarımız kosmik sənaye, hərb, 
təhsil, tibb, kənd təsərrüfatı, nəqliyyat, 
video oyunlar kimi müxtəlif sahə və 
istiqamətləri, ümumilikdə yeni texno-
logiyaları əhatə edir.


